
Esjan -  Varnir gegn snjóflóðum og skriðuföllum

Um siðustu helgi lést ungur maður í snjóflóði í hlíðum Esjunnar auk þess sem tveir aðrir 
menn lentu í sama flóði. Þetta hörmulega slys vekur upp spurningar um eftirlit og 
snjóflóðavöktun á þessu svæði, sem er eitt vinsælasta útivistarsvæði á höfuðborgarsvæðinu. 
Mikilvægt er að staða mála á þessu svæði verði skoðuð sérstaklega og viðeigandi úrbætur 
gerðar á eftirliti og vöktun svæðisins. Lagt er til að auk skoðunar hlutaðeigandi stofnana á 
þessu atviki skipi ráðherra nefnd skv. heimild í 8. gr. laga nr. 49/1997 um varnir gegn 
snjóflóðum og skriðuföllum. Rannsókn slíkrar nefndar skal samkvæmt ákvæði laganna 
einvörðungu miða að því að draga úr hættu af völdum ofanflóða og er það mat 
Reykjavíkurborgar að þetta alvarlega slys gefi fullt tilefni til þess að skipa slíka 
rannsóknarnefnd.

